
XXXIIII .

XXXV .

XXXVI .

Bamberqgiſch
als die nachbolgenden Artickel / der ein jeder ein redlich Anzeigung macht/
vnd zu peinlicher Frag gnugſam geſetzt iſt . ‚

Aber ein andere Regel in obgemelten Sachen .

Item / Mehr iſt zumercken / wann jemand einer Miſſethat mit et⸗

lichen argwoͤnigen Theilen oder Stucken ( als vorſieht ) verdacht wur⸗

det / das allwegen zweierley gar eben wargenommen werden ſolle / Erſt⸗

lich der erfunden Argwoͤnigkeit / Zum andern / was die verdacht Per⸗
ſon / guter Vermutung faͤr ſich habe/ die ſie von der Miſſethat entſchul⸗

digen moͤgen / vnd ſo dann darauß ermeſſen mag werden / das die Vr⸗
ſachen deß Argwons groͤſſer ſeyn / dann die Vrſachen der Entſchuldi⸗

gung / ſo mag alodann peinliche Frage gebraucht werden / Wo aber die

Brſachen der Entſchuldigung ein mehrer anſehen vnd achtung haben/
dann etliche geringe Argwoͤnigkeit/ ſo erfunden ſeyn/ ſo ſoll die peinlich
Frage nicht gebrauchtwerden / Vndſo in dieſen Dingen gezweiffelt wuͤr⸗
det / ſo ſollen die jenen / ſo peinlicher Frag halben zuerkennen vnd han⸗
deln gebuͤrt/ bey Vnſern Raͤthen Raths pflegen .

Gemein gnugſam Anzeigung .

Item / So jemand einer Wiſſethat halb beſpracht wuͤrdet / vnd

er in ſeinen Worten nicht beſtendig iſt / ſonder damit mercklicher gefehr⸗
licher weiß wanckelt vnd felt / den mag man peinlich fragen .

Gemein gnugſam Anzeigung .

Item / So einer in Vbung der That etwas verleuſt / oder hinter
ihm ligen oder fallen leſt / das man nachmals find / vnd ermeſſen mag/
das es deß Thaͤters geweſen iſt / mit Erkundung / wer ſolches am nech⸗

ſten / vor der Verluſt gehabt hat / iſt peinlich zufragen / Dann es wer

ſach / das er dagegen etwas fuͤrwenden/ wo es ſich erfuͤnde/ oder bewie⸗

ſen wurde / das es bemelten Argwon ableinet / alodann ſoll dieſelb Ent⸗

ſchuldigung / vor aller peinlicher Frag zuerfaren fuͤrgenommen werden .

